ՍԻՍԻԱՆԻ ՀԱՄԱՅՆՔԻ ՂԵԿԱՎԱՐ ԱՐԹՈՒՐ ՍԱՐԳՍՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՄԱՅԻՍՅԱՆ ԵՌԱՏՈՆԻ ԿԱՊԱԿՑՈՒԹՅԱՄԲ
Սիրելի՛ հայրենակիցներ, Հայրենական Մեծ Պատերազմի վետերաննե՛ր, Արցախյան ազատամարտի մասնակիցնե՛ր, շնորհավորում եմ Հաղթանակի օրվա, Շուշիի ազատագրման և Արցախի Հանրապետության պաշտպանության բանակի կազմավորման կապակցությամբ: 

Խորհրդային բանակի փառահեղ հաղթանակից անցել է 73  տարի,  մինչև օրս հպարտությամբ ենք նշում, որ Հայրենական Մեծ Պատերազմում իրենց հերոսական մասնակցությունն են ունեցել նաև  մեր հայրերն ու պապերը: Խոնարհվում ենք հանուն Հաղթանակի օրվա նահատակված բոլոր հերոսների հիշատակի առջև և քաջ առողջություն մաղթում այս տոնական օրը մեզ հետ նշող վետերաններին, նրանք իրենց քաջագործություններով օրինակ են դարձել հետագա սերունդների համար:
Մայիսի 9-ը նաև ազգային-ազատագրական պայքարում մեր միասնական ուժի հաղթանակի օրն է: 1992 թվականին, այս օրը ազատագրվեց հայոց բերդաքաղաք Շուշին: Հավերժ փառք հայրենի հողը պաշտպանած, ազատագրած ու հաղթանակած մեր հայորդիներին:
Այսօր նաև Արցախի Հանրապետության պաշտպանության բանակի կազմավորման տարեդարձն է: Բանակ, որն ինչ խոսք, մեր ժողովրդի մեծագույն նվաճումներից մեկն է, ազատության ու խաղաղության գլխավոր երաշխիքը: 

Սիրելի՛ հայրենակիցներ, ևս մեկ անգամ շնորհավորում եմ մայիսյան եռատոնի կապակցությամբ, մաղթում բոլորիս անկոտրում կամք և ձեռք բերված հաղթանակները պահպանելու տոկունություն:
